
Ezkorkeriak 
llara bat ematekotan, Ardanza 

) bota du bat lehengoan, greba 
(J~) orokorrari buruz mintzo zelarik: 
• 7 «éste ha sido un día tristísimo 

para mí», esan omen zuen. 
Alegia: greba ongi joan zenez 
(eta hori PNV-PSOE-ren 
aginduen gainetik), egun 
ezinago hitsa lendakariaren 
ustez. 

Nik, aldiz, poz galanta hartu 
nuen, ELA eta LAB bi sindikato 
abertzaleak elkar harturik 
ikustean. Irakaspen ederra, 
benetan; zalor politikoan ikusi 
ohi ditugunak ikusita. Grebaren 
arrakasta, oso berri ona da, 
hain zuzen; PNV-PSOE 
bikoteak Euskal Herrian 
daraman politika ekono-
mikoak, ez baitauka defen-
tsarik. Eta indar abertzaleak 

I elkarturik, eta Espainolen-
gandik aldenduta ikusteak, ez 
baitio abertzale den inori 

pozkarioa baizik piztutzen. Grebaren 
arrakasta hitsa izan zaie, hitz batez, 
espainolistei eta eskuindarrei. 

Abertzaletasuna gora doa 
Honetan, beraz, ezkor agertzerik ez 

dago. 
Baina badago besterik. Eta hileta jo 

nahi dute batzuk, halere. Baina nik ez 
dut horrelako tristurak senditzeko 
oinarririk ikusten. 

«Hemos perdido la batalla política», 
edo honelako zerbait, esan du berriki 
abertzale ezagun batek. Eta, barka, hori 
ez da egia. 

Hemen «batalla política» hori beti eta 
betidanik egon da galdua. Abertzaleok 
gutxiengoa besterik ez gara gaur. Eta 
aregutxiengonabarmenagoaginenorain 
dela 20,40 edo 100 urte. Herri honetan 
espainolismoa da nagusi; beti izan den 
bezala. Baina abertzaletasuna gora doa, 
nabarmenki. Espainolistek oraindik 
erremalak beren eskuetan badituzte ere, 
gero eta ahulago daude. Abertzaletasuna 
gora doa, espainiarkeria behera. 

Aski da euskaltzaletasuna neurtzea. 
Euskaltzaletasuna gora doa. Euskararen 
erabilpenak inoiz ez ditu ekintza abertzale 
publikoetan gaur lortu duen heina lortu. 
Euskararen aldeko manifestazioak eta 
bilerak, handienak dira aspaldi honetan. 

«Egunkaria» hor dago, miresgarri. 
Erdalkeriak atzera doaz. 

Porrot bakarra 
Erdara gora doa aparato politikoan. 

Hori bai. Aparato politikoa dago galduta, 
ustelduta, eta muinetaraino espai-
niartuta. Aparato politikoan PSOEa 
nagusitu da. Aparato politikoan Buesa 
da nagusi. Porrot bakarra hor dago. 
Porrot bakarra hemen PNVarena da. 
Eta eraiki duen aparato ustelarena. 
Borroka militarra galdu omen da. Inork 

sinetsi baldin bazuen inoiz (eta 
honelakorik bazegoela garbi dago) 
abertzaleok frente bat bultzatuz, eta 
astetik astera eskualdeak eta 
kilometroak tiroka irabaziz joango ginela, 
horretara bai: batalla galdua dugu. Baina 
borroka harmatua beti izan da hemen, 
Eiren bezala, lorpen politikoak 
bultzatzeko tresna, eta ez besterik. Eta 
alde horretatik batalla galdua dugula 
esatea, zozokeria iruditzen zait. 

Gizarte-eredua galdua omen dugu. Zein 
zen eredu hori? Marxismo-leni-
nismoarena? Alderdi bakarraren 
sistemarena? Nork galdu du hori? Nork 
sinesten zuen Ekialdeko diktadura 
burokratiko horiek gure helburua izan 
zitezkeenik? Batzuk egon direla horretan 
ezker abertzalean? Bai. Bat-edo-beste 
oraindik stalinismo-maoismoaren 
urrutimin etsian bizi dela agian? Bai. 
Ekialdeko porrotean ez du ezker 
abertzaleak ezer galdu, ene ustez. 
Oraindik ere paleo-ezkerkoi batzuei hau 
irestea gogorra bazaie ere. 

Galdera bakarra 
Ezker abertzaleak, dogmakeriarik eta 
partidu bakarrik gabeko eredua garatu 
behar du. Helburu ederra, benetan. 
Sozialismoa askatasunean eta nazio-
artekotasunean eraikia. Zer galdu da? 
Nork galdu du? Hauxe da egin-beharreko 
galdera bakarra. 
Eta galdera horretara eginez gero, hau 

ondorioztatzen da: gure herri hau aurrera 
doala, ezker abertzalea aurrera doala; 
eta gure Herri Batasuna ere, aurrera. 
inoiz baino azkarkiago. 

Nik, oso ezkorra omen naizen honek, 
hileta-arrazoinik ez dut ikusten. 

«Bloque democrático» - koa banintz, 
berriz, neure buru errekara botatzeko 
tentazio gaitza izango nuke. 


